
[bookmark: _Hlk195522529]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ


1. Ընթացիկ իրավիճակը և իրավական ակտի ընդունման անհրաժեշտությունը 
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունումը պայմանավորված է ՀՀ կառավարության 2024 թվականի օգոստոսի 22-ի «Երևան քաղաքի և Հայաստանի Հանրապետության Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու մասին» N 1323-Ն որոշմամբ (այսուհետ՝ Որոշում) «Ակադեմիական քաղաք» ծրագրի շրջանակներում Երևան քաղաքի վարչական տարածքում գտնվող օտարվող սեփականության մասով օտարման գործընթացների պատշաճ մեկնարկի ապահովման նպատակով ֆինանսական միջոցների նախատեսման անհրաժեշտությամբ: 
 Միաժամանակ, Որոշմամբ «Ակադեմիական քաղաք» ծրագրի իրականացման նպատակով Երևան քաղաքի վարչական տարածքում ազդեցության ենթակա և հանրության գերակա շահ ճանաչված օբյեկտների՝ սեփականության օտարման գործառույթները վերապահվել են Երևանի քաղաքապետին, և Երևանի քաղաքապետի 2024 թվականի սեպտեմբերի 25-ի N 3682-Ա որոշմամբ նշված պատվիրակված գործառույթների իրականացումը հանձնարարվել է Երևանի քաղաքապետարանի «Երևանի կառուցապատման ներդրումային ծրագրերի իրականացման գրասենյակ» ՀՈԱԿ-ին (այսուհետ՝ ԵԿՆ ԾԻԳ ՀՈԱԿ):
ԵԿՆ ԾԻԳ ՀՈԱԿ-ի կողմից իրականացվել է օտարման ենթակա գույքի գնահատման (ընդ որում՝ առանց ազդեցութան գոտում ընդգրկված թվով 4 հանքարդյունահանման իրավունքի դադարեցման գնահատման) ծառայությունների մատուցման մրցութային գործընթացի ապահովում և պայմանագրի կնքում՝ համաձայն «Գնումների մասին» ՀՀ օրենքի  15-րդ հոդվածի 6-րդ մասի:
Օտարման ենթակա գույքերի շուկայական գնահատման և հաշվետվության տրամադրման ծառայությունների մատուցման մրցույթի արդյունքում հաղթող է ճանաչվել «Ռոյալ Ռիելթի» ՍՊԸ-ն և վերջինիս հետ Երևանի քաղաքապետարանը կնքել է ծառայությունների մատուցման 22.07.2025թ. թիվ ԵՔ-ԳՀԾՁԲ-25/114 պայմանագիր (կցվում է), որի կնքման օրվան հաջորդող 6 ամսվա ընթացքում պայմանագրի կատարման ֆինանսական միջոցներ չնախատեսվելու պարագայում՝ կնքված պայմանագիրը կլուծվի: 
«Ակադեմիական քաղաք» ծրագրի ռազմավարական նշանակությունից ելնելով և  հաշվի առնելով այն հանգամանքը, որ օտարման ենթակա տարածքների ձեռքբերող է հանդիսանում Հայաստանի Հանրապետությունը՝ առաջարկվում է Երևանի քաղաքապետարանին (ի դեմս՝ ԵԿՆ ԾԻԳ ՀՈԱԿ-ի) օտարման ենթակա գույքերի շուկայական գնահատման և հաշվետվության տրամադրման ծառայությունների մատուցման համար տրամադրել 12.0 մլն դրամ ֆինանսավորում:


2. Առաջարկվող կարգավորման բնույթը
	Վերոնշյալ գործընթացն ապահովելու նպատակով Նախագծով առաջարկվում է «Ակադեմիական քաղաք» ծրագրի շրջանակներում գույքերի օտարման գործընթացների պատշաճ մեկնարկի ապահովման համար փոփոխություններ կատարել ՀՀ 2025 թվականի պետական բյուջեում՝ ՀՀ կրթության, գիտության, մշակույթի և սպորտի նախարարության «1240. Ակադեմիական քաղաքի ստեղծում» ծրագրի «32001. Ակադեմիական քաղաքի նախագծման, կառուցման և բովանդակային գործընթացների ապահովում» միջոցառման գծով նախատեսված ֆինանսական միջոցներից 12.0 մլն դրամ ուղղել նոր «12001. «Ակադեմիական քաղաք» ծրագրի շրջանակներում գույքերի օտարման գործընթացների ապահովում» միջոցառմանը՝ ՀՀ տարածքային կառավարման և ենթակառուցվածքների նախարարությանը սահմանելով որպես իրականացնող մարմին: 

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի և Երևանի քաղաքապետարանի «Երևանի կառուցապատման ներդրումային ծրագրերի իրականացման գրասենյակ» ՀՈԱԿ-ի կողմից:

4. Ակնկալվող արդյունքը
Նախագծի ընդունմամբ համապատասխան ֆինանսավորման շրջանակներում ԵԿՆ ԾԻԳ ՀՈԱԿ-ի կողմից կիրականացվեն օտարման ենթակա գույքերի շուկայական գնահատում մրցույթով ձեռքբերված ծառայության միջոցով:

5. Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունումը ՀՀ 2025 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:
Հարկ է նշել նաև, որ նվազեցվող միջոցառման գծով մինչև տարեվերջ ֆինանսական միջոցների վերականգնման անհրաժեշտությունը բացակայում է:

ՀՀ կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության բացակայության մասին 
Նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտությունը բացակայում է:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագիծը բխում է՝
· Հայաստանի վերափոխման՝ մինչև 2050 թվականի ռազմավարությունից,
· ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության հնգամյա ծրագրի 4.3-րդ «Կրթություն» բաժնի դրույթներից, 
· ՀՀ կառավարության 2023 թվականի մարտի 16-ի «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագիրը հաստատելու մասին» N 351-Լ որոշման N 1 հավելվածի 2-րդ նպատակի 2.2.2-րդ «Ակադեմիական քաղաքի ստեղծում՝ որպես որակյալ բարձրագույն կրթության և հետազոտության համար արդիական կրթական միջավայրի ապահովման կամպուսային կլաստերների համախումբ» ենթակետից,
· ՀՀ կառավարության 2023 թվականի հոկտեմբերի 19-ի «Ակադեմիական քաղաք» ծրագրի հայեցակարգը հաստատելու մասին» N 1802-Լ որոշմամբ հաստատված 5-րդ կետի 63-րդ «Նախագծման փուլը նախատեսվում է մեկնարկել 2023 թվականի հոկտեմբեր ամսվանից և ավարտին կհասնի 2025 թվականի սեպտեմբեր ամսին: …» և 6-րդ կետի 69-րդ «Ծրագրի ֆինանսավորումն իրականացվելու է Հայաստանի Հանրապետության պետական բյուջեի միջոցների հաշվին` «Ակադեմիական քաղաք» ծրագրի իրականացման աշխատանքներ» բյուջետային նոր ծրագրի ներքո, որը կունենա «Ակադեմիական քաղաք» հիմնադրամի պահպանության և ընթացիկ ծախսերի գծով միջոցառում և նախագծման ու կառուցման ուղղությամբ կապիտալ բնույթի միջոցառում:» ենթակետերից,
· ՄԱԿ-ի Կայուն զարգացման նպատակներին հասնելու ուղղության՝ 4-րդ «Որակյալ կրթություն», 8-րդ «Արժանապատիվ աշխատանք և տնտեսական աճ» և 9-րդ «Արդյունաբերություն, նորարարություն և ենթակառուցվածքներ» նպատակներից։

